Skyfie 1
1 Kon 21:1-10 (11-14) 15-21a

1 Hierna het die volgende gebeur: Nabot die Jisreëliet het in Jisreël ’n wingerd gehad langs die paleis van koning Agab van Samaria.
2 Agab het met Nabot gaan praat en vir hom gesê: “Gee jou wingerd vir my vir ’n kruietuin, want dit lê net langs my huis; dan gee ek jou ’n beter wingerd in die plek daarvan. Of as jy wil, sal ek jou daarvoor betaal.”

3 Maar Nabot het vir Agab geantwoord: “Mag die Here my daarvan bewaar dat ek die erfgrond van my voorouers ooit aan u sou afstaan!”

4 Hierop het Agab bedruk en kwaad huis toe gegaan omdat Nabot die Jisreëliet vir hom gesê het: “Ek sal nooit die erfgrond van my familie aan u afstaan nie.” Hy het op sy bed gaan lê met sy gesig na die muur toe en hy wou niks eet nie.

5 Toe kom sy vrou Isebel na hom toe en vra vir hom: “Wat is jy so bedruk dat jy niks wil eet nie?”

6 Hy vertel haar toe: “Ek het met Nabot die Jisreëliet gepraat en vir hom gesê: ‘Verkoop jou wingerd aan my, of as jy wil, sal ek jou ’n ander wingerd in die plek daarvan gee.’ Maar hy het gesê: Ek sal nooit my wingerd aan jou afstaan nie.”

7 Toe sê sy vrou Isebel vir hom: “Jy is mos die een wat oor Israel regeer! Gaan eet nou en moet jou nie bekommer nie. Ék sal die wingerd van Nabot die Jisreëliet vir jou gee.”

8 Sy skryf toe briewe in die naam van Agab en sit sy seëlafdruk daarop, en sy stuur die briewe aan die leiers en die ampsdraers van Nabot se stad.

9 Sy het geskryf: “Kondig ’n vasdag aan en laat Nabot heel voor in die vergadering sit. 
10 Laat twee gewetelose manne teenoor hom sit en laat hulle teen hom getuig: ‘Jy het ’n vloek uitgespreek teen God en teen die koning.’ Vat hom dan uit en gooi hom met klippe dood.”

11 Die leiers en die ampsdraers in Nabot se stad het toe gedoen soos Isebel hulle beveel het in die briewe wat sy aan hulle gestuur het. 
12 Hulle het ’n vasdag aangekondig en vir Nabot heel voor in die vergadering laat sit. 
13 Toe kom sit daar twee gewetelose manne teenoor hom en hulle getuig teen Nabot in die vergadering en sê: “Nabot het ’n vloek uitgespreek teen God en teen die koning.”

Daarop vat hulle vir Nabot uit die stad uit en gooi hom met klippe dood.

14 Hierna het hulle vir Isebel laat weet: “Nabot is met klippe doodgegooi.”

15 Toe Isebel hoor Nabot is doodgegooi, sê sy vir Agab: “Gaan vat nou die wingerd van Nabot die Jisreëliet, wat hy nie aan jou wou verkoop nie. Nabot leef nie meer nie, hy is dood.”

16 Toe Agab hoor Nabot is dood, het hy klaargemaak om Nabot die Jisreëliet se wingerd vir hom te vat.

17 Die woord van die Here het toe tot Elia die Tisbiet gekom en vir hom gesê: 
18 “Maak klaar en gaan ontmoet vir Agab wat in Samaria as koning oor Israel regeer. Hy is nou by die wingerd van Nabot, wat hy gaan vat het. 
19 Jy moet vir Agab sê: ‘So sê die Here: Jy het gemoor en nou vat jy ook nog?’ Sê verder vir hom: So sê die Here: Op dieselfde plek waar die honde die bloed van Nabot opgelek het, sal hulle jou bloed ook oplek. Ja, joune!”
20 Toe Agab dit hoor, vra hy vir Elia: “Het jy my gekry, my vyand?”

Elia het geantwoord: “Ek het jou gekry. Die Here sê vir jou: ‘Omdat jy jou daaraan oorgegee het om te doen wat verkeerd is in my oë, 
21 gaan Ek ’n ramp oor jou bring en jou vernietig’.” 

Skyfie 2

1. Ingenooi deur God

Ons raak bewus van ons diepste behoeftes, vrae en vrese en gee ons oor aan God

Skyfie 3

Wys die prentjie van die hond en die kat met die titel:  “Uitgevang”.  Ons gaan vandag die verhaal lees van  ’n koning wat uitgevang is.

Skyfie 4
2. Ingaan in God se tyd

Ons betree God se wêreld en gaan in God se vrede in

Skyfie 5
Familie-oomblik

Pak ’n  hindernisbaan voor in die liturgiese ruimte uit.  Aan die een kant van die hindernisbaan plaas jy ’n prys (soos ’n sjokolade) oop en bloot.  Gebruik twee vrywilligers en blinddoek die een.  Die een wat kan sien, moet die blinde een deur die hindernisse lei tot by die sjokolade – hulle mag aan geen van die hindernisse raak nie.

Vra dan:  Wie se prestasie is dit?  Indien die blinde sou seerkry, wie se skuld sou dit wees?  Albei was natuurlik verantwoordelik daarvoor dat die doel bereik is en dat die doel veilig bereik is.  

In die verhaal wat ons gelees het, is Agab die siende een (hy weet Wie regtig God is) en Isebel die blinde (sy dink Agab is die Koning).  

Skyfie 6

Laat die kinders F48 “Hemelvader, ons aanbid U” sing – of enige ander lied wat sê dat die Here Jesus die eintlike Koning van almal is.  Agab het gemaak asof hy nie hoef te luister na die Een wat werklik die Koning is nie.

Skyfie 7

3. Luister na God se Woord

Ons luister dieper na die Woord en ontmoet God

Skyfie 8
Agab in skaakmat

Vers 1–3﻿  Die verhaal begin met die koning wat Nabot se wingerd in Jisreël by hom wil koop.  Jisreël is op die noordwestelike uitloper van Gilboaberg geleë.  Die streek was in die vorm van ’n driehoek en geleë tussen die Gilboa - en Karmelberge.  Nabot se wingerd was langs die koning se paleis geleë en soos almal weet gaan eiendom oor "location, location..."  Die koning wou die nabygeleë wingerd in ’n kruietuin omskep (vers 2).  Nabot weier egter omdat ﻿Levitikus 25:23–28﻿ die verkoop van erfgrond verbied, want die land behoort in werklikheid aan God.  Hy kon dit ook nie ruil nie.  Nog ’n moontlike rede vir sy weiering was dat sy voorouers daar begrawe was en hy daarom sterk emosionele bande met die grond gehad het.

Vers 4﻿  Nabot se reaksie het Agab wesenlik ontstel.  Alhoewel hy as koning in beginsel aanspraak kon maak op die beste landbougrond (﻿1 Sam. 8:14﻿), moes hy Nabot se weiering om sy erfgrond te verkoop, aanvaar.  Hy kry daarom stilstuipe, lê en kyk vir die muur, en weier om te eet.  Moeilik om te glo die ou was die koning!

Vers 5–16﻿ Sy vrou, Isebel, het egter as ’n Fenisiese prinses uit ’n totaal verskillende agtergrond gekom waar die koning, anders as in Israel, byna goddelike regte gehad het.  Volgens haar kon die koning maak wat hy wou – hy is immers die een wat regeer en nie Nabot nie (vers 7).  Hy was as koning volgens haar aan niks en niemand aanspreeklik nie.  Daarom neem sy oor – volgens haar kon Agab maar ontspan en weer begin eet.  In die naam van Agab en met die gebruik van sy seël smee sy ’n komplot teen Nabot deur die benutting van Israel se elite (vers 8) en hulle slegtes (vers 10), waarvolgens sy Nabot op grond van die Joodse reg aankla dat hy ’n vloek uitgespreek het teen God en teen die koning.  Sy sorg dat die klag deur twee getuies bevestig word soos vereis deur ﻿Deut 17:6.  Sy skryf sommer vir hulle die vonnis uit (vers 10)!  Gevolglik word Nabot ter dood veroordeel en kan Isebel die grond nou gratis aan Agab oorhandig.  Agab is in die saak nie onskuldig nie, aangesien hy oënskynlik vir Isebel die ruimte geskep het vir haar komplot.  

﻿Vers 17–26﻿  In die gedeelte verkondig Elia die Here se oordeel aan Agab.  Let op dat alhoewel Isebel die dood van Nabot beplan en uitgevoer het, die Here vir Agab as koning daarvoor verantwoordelik hou.  Hy het immers volgens vers 7 geweet wat sy gaan doen en het gekies om ander kant toe te kyk.  Verder het hy die bloedgrond gaan vat.  Hy het dus gemoor en gevat.  Die oordeel raak, soos met die twee vorige konings van die Noordryk, Jerobeam (﻿14:9–11﻿) en Baesa (﻿16:3–4﻿), vir Agab se hele manlike familie (﻿21:20–22﻿).
  Hulle sal volledig uitgewis word.  Let op Agab se reaksie toe hy hoor dat die honde sy bloed gaan oplek: Toe Agab dit hoor, vra hy vir Elia: “Het jy my gekry, my vyand?”  Elia het geantwoord: “Ek het jou gekry” (vers 20).  

Agab het besef dat hy in skaakmat geplaas is deur God.  Isebel sou ook nie die oordeel vryspring nie.  Sy sou epol word by die stadsmuur (vers 23).  Daar was dus ’n vreeslike dood vir haar in die vooruitsig.  Honde is in die Antieke wêreld nie gesien as ons beste vriende nie, maar as vuil aasvreters.  Om deur ’n hond opgevreet te word, was daarom ’n uiters oneervolle dood.  Geen wonder Agab toon berou nie.  In reaksie op Agab se berou maak Elia aan hom bekend dat die oordeel oor sy huis nie tydens sý lewe sal plaasvind nie.  Eers met die dood van Joram in 841 v.C. is die dinastie van Omri beëindig.

Die gedeelte beklemtoon dat God nie die misbruik van mag en die ontkenning en selfs verkragting van die reg, ongestraf laat nie.

Skyfie 9

1. Luister na mekaar

God maak ons ’n luisterende gemeenskap en praat ook deur ander mense met ons

Skyfie 10

Vertel vir mekaar stories van ’n dag toe jy op heterdaad betrap is
Agab is op heterdaad betrap.  Laat van die volwassenes vir die kinders stories vertel van die dag toe hulle op heterdaad betrap is.  

Skyfie 11

5.
Luister na ander en die tye

Ons stel onsself oop om God van onverwagse kante af te hoor
Skyfie 12

6.
Luister weer na God se Woord

Ons fokus op die Gees se beweging in ons hart en gedagtes
Skyfie 13

Onthou waar jou lug vandaan kom
Daar was ’n briljante orrelis wat ’n wonderlike uitvoering gelewer het!  Aan die einde van die eerste deel van die uitvoering, gee die mense vir hom ’n staande toejuiging en hy dink hardop: “Dit is sekerlik my beste uitvoering nóg!”  Net toe kom staan die man wat verantwoordelik is dat die lug in die orrelpype geblaas word ook by hom en sê:  “Ja, dit is ons beste nog!”  Die orrelis kyk hom verbaas aan:  “Ekskuus, ‘óns’?  Van wanneer af kan jý ’n noot speel!”  Die man stap kop onderste bo van die verhoog af.

Toe die orrelis die tweede helfte van die uitvoering wil speel, kom daar nie ’n noot uit die orrel nie!  En skielik besef die orrelis dat die man nie lug in die orrel in blaas nie.  Hy besef dat hy gefouteer het en bedank dadelik voor almal die man vir sy jarelange getroue diens.  En skielik kom daar weer musiek uit die orrel! 

Ons moet onthou waar ons lug vandaan kom en Wie se lug dit is. Daar is een God en Hy wil hê dat ons mekaar regverdig behandel en niemand mishandel nie.

Dis presies die probleem van Agab - hy vergeet Wie se plek dit is - hy het gedink dat alles syne was, maar dit is nie so nie.  Hy het so bietjie vergeet van die tiende gebod... ‘n Mens mag nie ’n ander persoon se lewe begeer of sy werk of haar motor of haar tuin...  dit gaan oor afguns... 

Verbeel jou ’n koning soek ’n ander man se wingerd... dis soos predikante wat nog ’n boek wil hê  (jy het al reeds so baie).   

Skyfie 14

“to want what we have”
Egte konings het egte mag: hulle kan doen wat hulle wil. Hulle kan hê wat hulle het, maar nie meer nie. 

In sy boek Village: Where to Live and How to Live, herinner Peter Megargee Brown ons dat die geheim tot ware geluk is om "te wil hê wat jy het “ (”to want what we have”). 
Skyfie 15 

Soos  Brown verduidelik  “It's not the grass in a distant field which looks greener; it's always the grass in the field just across the barbed wire fence.  We are close to lots of things in villages -- but we don't have to ‘own’  them to enjoy them.”

Skyfie 16

Mahatma Gandhi het gesê “justice is ‘not wanting’ what other people ‘could not have’."   

Skyfie 17

Wat kan ons doen om te verhoed dat ons ander mense se “tuine/wingerde” begeer en gryp? 

Skyfie 18

1. Leer die betekenis van die woord “genoeg” 

Wanneer is genoeg genoeg? Sny uit wat te veel is.  Beoefen wat Henry David Thoreau voorstel  “driving life into a corner and reducing it to its lowest terms.”   Eenvoud is die wagwoord.  Die vryheid van eenvoud. 

Koos du Plessis het ‘n liedjie geskryf met die naam ‘Eenvoud‘
:

“Eenvoud is die vreugde van die lewe;

dis gee en neem net wat daar is;

dis dankbaar eet van elke skewe stukkie brood wat die liefde is.”
Skyfie 19
“Driving life into a corner and reducing it to its lowest terms”           H D Thoreau
Wanneer is genoeg genoeg? Sny uit wat te veel is.  Beoefen wat Henry David Thoreau voorstel  “driving life into a corner and reducing it to its lowest terms.”   Eenvoud is die wagwoord.  Die vryheid van eenvoud. 

Koos du Plessis het ‘n liedjie geskryf met die naam ‘Eenvoud‘
:

“Eenvoud is die vreugde van die lewe;

dis gee en neem net wat daar is;

dis dankbaar eet van elke skewe stukkie brood wat die liefde is.”
Skyfie 20
Eenvoud is die vreugde van die lewe;

dis gee en neem net wat daar is;

dis dankbaar eet

van elke skewe stukkie brood wat die liefde is                                          Koos du Plessis
Wanneer is genoeg genoeg? Sny uit wat te veel is.  Beoefen wat Henry David Thoreau voorstel  “driving life into a corner and reducing it to its lowest terms.”   Eenvoud is die wagwoord.  Die vryheid van eenvoud. 

Koos du Plessis het ‘n liedjie geskryf met die naam ‘Eenvoud‘
:

“Eenvoud is die vreugde van die lewe;

dis gee en neem net wat daar is;

dis dankbaar eet van elke skewe stukkie brood wat die liefde is.”
Skyfie 21
2. Leer om genot te kry uit dit wat jy het! 

Skyfie 22

3. Beleef die vreugde van vriendskap en /of huwelik en familie. 

   Maak tyd om jou verhoudings te geniet en te waardeer. 

Skyfie 23

4. Onthou aktief die randfigure van die lewe.

Moet nooit vergeet waar ons lug vandaan kom nie.

Skyfie 24

5.
Dank God

“As al gebed wat jy ooit bid, ‘Dankie’ is, dan is dit genoeg!”

Wees in alle dinge dankbaar. Soos Meister Eckhart gesê het:  “As al gebed wat jy ooit bid, ‘Dankie’ is, dan is dit genoeg!” 

Skyfie 25

7.
Fokus op wat God nou doen

Ons fokus op wat God nou doen en waarheen God ons lewe rig
Skyfie 26
2. Antwoord met ons lewe

Ons besluit op ’n gepaste reaksie op wat God gegee/gedoen/gesê het

Skyfie 27

09:00 – Luister aandagtig

12:00 – Probeer om terug te kyk

15:00 – Ondersoek jou motiewe

18:00 – Skryf jou bekommernisse op die sand
Arthur Gordon het ’n storie oor homself vertel wat ons baie gaan help. Hy het vertel dat hy sonder energie was en ’n dokter gaan opsoek het.  Die dokter het na hom geluister en na ’n tyd vir hom gesê : “Ek wil hê dat jy na die plek moet gaan waar jy as kind op jou gelukkigste was.”  “Die see.” het Arthur dadelik gesê.

Die dokter het beveel dat hy kos mag saam vat, maar dat hy met niemand mag praat nie.  Hy mag ook nie vir iemand skryf of na ’n radio luister nie .

Toe het hy vir hom voorskrifte uitgeskryf en vir hom gesê dat hy dit onderskeidelik om 9 uur, 12 uur, 3 uur en 6 uur moes oopmaak.

Die volgende môre is hy strand toe.   
09:00 se voorskrif het so gelui:  “Luister aandagtig”  Hoe kan hy vir 3 ure luister?  Maar met die luister het vrede oor hom gedaal.

12:00 s’n: “Probeer om terug te kyk”.  Hy het gelukkige oomblikke herleef en warmte het in hom geborrel.

15:00 s’n : “Ondersoek jou motiewe.”  Deur net homself te help, vaar hy minder goed in die lewe. ‘Arthur, Help ander!’

18:00 s’n : “Skryf jou bekommernisse op die sand.” Hy het dit op die sand geskryf en met kalmte weggeloop, want hy het geweet die gety sal dit wegspoel!

�  Vers 21 sê letterlik elkeen wat teen 'n muur urineer sal afgesny word.  


� Jy kan gerus die snit speel.  Dit is op die CD “Jannie du Toit sing van geloof, hoop en liefde”.


� Jy kan gerus die snit speel.  Dit is op die CD “Jannie du Toit sing van geloof, hoop en liefde”.


� Jy kan gerus die snit speel.  Dit is op die CD “Jannie du Toit sing van geloof, hoop en liefde”.





